











Relacions a traués dera Istoria entre Aran e Ribagorca

PRESENTACION

Er autor der article numero 41 dera Istoria d’Aran sus es Relacions a traués
dera Istoria entre Aran e Ribagor¢a non ei un aute que Joan Ramon Piqué
Badia. Em plan erosi d’aguesta aportacion héta per un des meés grani
coneishedors sus eth téma qu’ath dela trabalhe damb documentacion
originau, hént era sua analisi e arribant ara sintési damb tot eth
coneishement de causa que caracterize era investigacion exaustiva e ben
héta.

Entre eth son extens curriculum, destaquen es titolacions academiques,
activitats en empreses, formacions complementaries, publicacions,
activitat investigadora, ponéncies presentades en congressi, corsi e
seminaris impartits coma professor... destacam aciu ua part des madeishi,
entd constatar era grana preparacion academica e professionau der
autor. Ua persona implicada ena investigacion academica e ena sua terra,
era Ribagorca. Aco da fe, de qu’ei era persona mes indicada enta elaborar
aguest magnific article, coneishedor des archius, des documents, des
libres, dera recérca escrita e orau, des dus costats deth Port de Vielha,
Aran e era Ribagorca, e des sues costums, tradicions, relacions
comerciaus, familhars... qu’an estructurat a long des ségles era nosta
istoria comuna.

Titols academics:

« Licenciat en Istoria pera Universitat de Lleida. 1998.

+ Certificat Cors de Docéncia d’Estudis Universitaris de Doctorat, UDL.
1999.

« Cors d’especializacion en Gestion de Projéctes de Patrimoni
Immateriau Universidad Europea Miguel de Cervantes. 2017.

 Cors Dessenhs e Projéctes Culturaus Universitat Oberta de Catalunya.
2017.

« Certificat dera Escola Superiora d’Archivistica e Gestion de Documents,
UAB. 2016.

« Cors Universitari d’Especializacion en Gestion Culturau Universidad
Europea Miguel de Cervantes 2016.

D’auti merits:

- Baile de Vvilalher (2011/2015)

« President fondador dera Associacion Hilat de Museus e equipaments
patrimoniaus deth Naut Pirenéu e Aran (2007/2011).

- Membre deth Projécte Rota de Romanic: Camin St. Bertran de
Comenges-Roda d’ Isavena SUMMUM ( 2009/2011).

Publicacions :

« Devocions Populars Marianes I’Alta Ribagor¢a Mare de Déu de Riupedrds, Joan
Bellmunt Lleida 1997.

« La Lleida del Renaixement “ Els Estaments davant la mort Col-leccié Coneixes
la teva Ciutat Lleida 1999.

« Urbanisme del Pont de Suert en época medieval. Territori i Societat a I Edat
Mitjana, Universitat de Lleida 2000.

« Villages Pyrénéens morphogenése d'un habitat de montagne, pags 221-229
CNRS Université de Toulouse-le Mirail 2001.

« Toponimia de la Ribagor¢a Coautor. Pageés Editors Lleida 2005 a

« Poblament i societat als Pirineus els darrers dos mil anys pags 147-
170.Edicions de la Univeritat de Lleida 2014.

« La Vall de Boi desapareguda Ed. Efadés 2023-Historia de la Vall de Bof,
documentacié inédita. Ajuntament Vall de Boi 2020.

E forga d’autes publicacions e activitat investigadora, que hén referéncia
as territoris deth Naut Pireneéu, era Ribagorca e Aran.

Prémis:

* Beneficiari d’ ajudes a projectes d’investigacion der Instituto de Estudios
Alto Aragoneses 2018. La Ribagorza en el s. XV.

* Prémi accessit, Préemi Seu Vella d’Investigacion Istorica ath trabalh Un
document del segle VI, Bisbe Lucinia. 2017.

* Guanhador 6au. beca Mn. Jesds Castells 2016 trabalh des Quadres
Senyorials al Pallars i ’Alta Ribagor¢a 2016.

* Prumeér Prémi Seu Vella d’ Investigacion Istorica “ El Naixement i la
consolidacid del capitol catedralici lleidata “.

* Prumer premi Seu Vella d’Investigacion Istorica “ Capelles i beneficiats a
la seu Vella de Lleida del s. XIX any 2000.

Er autor d’aguest article, coma bon ribagorgan, ei un gran coneishedor
deth territori, quiestion basica ta saber interpretar es sues relacions
intérnes e extérnes. Un apassionat istoriador, e investigador dera vida e
heéts des sons abitants e des sues connexions damb territoris d’aprop,
entre toti eri, especiaument Aran.

Aguesta naua entrega, mos porte ara confeccion d’aguest article, que he
referéncia as relacions istoriques e comerciaus entre Aran e era
Ribagorga, ei un des mes demorats, pera sua importancia istorica entre
es dues vessants deth Pirenéu, autant peth son volum comerciau, coma
pes istories qu’es sons abitants protagonizéren a traues des segles. Eth
Port de Vielha sera eth marc geografic a on grana part d'aguesta
apassionanta istoria se desvolopéc.

Actuaument an era sua continuitat modérna damb era dubertura er an
1948 deth tunel Alfons XIII, que propiciéc era grana dubertura d’Aran
ena vessant ribagorgana deth Pirenéu e ena resta der Estat espanhou, ua
grana hita que passara ara istoria, ja que facilitara es comunicacions, es
relacions familhars, eth comeérg, eth torisme e dara a conéisher Aran ara
résta deth mon. Eth nau tunel Juan Carlos I, inaugurat en 2007, hara, era
naua actualizacion des comunicacions e connectara de forma meés
segura Aran damb era resta de Catalonha.

Eth trabalh realizat per istoriador Joan Ramon Piqué, se concentre ena
Epoca Medievau, era Epoca Modeérna e ua part dera Epoca
Contemporaneéa, dant coma resultat un plan interessant compendi, que
mos ajude a compréner aqueres epoques dificiles, dures, misterioses
qu’es nosti auantpassats, non tan aluenhats, aueren de patir ta poder
suberviuer e comerciar a un costat e er aute des Pireneus.

Coma ribagor¢an de neishenca que so, non podia deishar passar era
oportunitat de dedicar un article, en majuscules, as relacions qu’aueren
e an loc entre es dus territoris tan entranhables enta jo. Cau nomentar
qu’eth trabalh de Joan Ramon Piqué m’a hét plan plaser, ja qu’a dat a
conéisher era enorma importancia qu’auec er Espitau de Sant Nicolau
des Pontelhs , fondat en segle XII, en comerg e relacions enes dus costats
deth Port. Peca clau de tota era istoria, des de temps medievaus enquias
nosti dies. Déc, soplueg, ospici, senhoria, refugi, ta poder crotzar eth
Port de Vielha e atau facilitar es relacions entre es dus costats, de forma
segura e garantir eth contacte comerciau e familhar.

Er autor hé un exercici d’Istoria, tractant es téemes des Espitaus
Medievaus, Sant Nicolau des Pontélhs , senhoria dera vila de Vielha, er
Ostau, desvolopant ath long des diferents capitols d'ua plan interessanta
obra, que sense dobte dauris naui descorbiments e aclaris dobtes istorics
qu'enquia aué éren dificils d'enténer e resolver. Non cau dider, era
importancia dera activitat comerciau e des sons abitants, entara sua
subsisténcia, que requeiguec en Espitau de Sant Nicolau des Pontelhs,
assegurar eth camin que crotzaue eth port ére vitau enta garantir era
concurréncia de marchands, heiraires, mercadérs e familhes
qu’utilizauen aguest servici ta trasladar-se d'un costat a un aute deth
Port. Eth rei dera Corona d'Aragon, Alfons eth Cast, siguec qui impulsec
era sua construccion, Péir eth Catolic II lo protegic e afavoric, Jaume I
contunheéc era relacion dera Corona damb er Espitau. Er hét qu’era
Corona autregesse privilegis en Espitau de Sant Nicolau, e as aranesi,
afavoric qu’es abitants dera Val, auessen un tracte especiau e podessen
dehtger bona part des drets e dominacion feudaus. Eth tractat
d’Emparancga e Era Querimonia 1313 haran era résta.

Er autor non déishe passar era Hésta de Santa Quitéria (22 de mai), ua
diada d’afrairament entre es pobles d’Aran e era Ribagorga, hesta que
contunhe pleament en vigor enes nosti dies, e era definicion dera linha
divisoria (era Péira Bisbau) e era sua legenda, qu’a perdurat a traues de
generacions, e era crompa der Espitau de Sant Nicolau en an 1418 per
part dera vila de Vielha.



Relacions a traués dera Istoria entre Aran e Ribagorca

Eth comerg medievau entre es dus costats (Aran e eth territori francés e
era Ribagorca) ére principaument de bestiar (mules, shivaus, machos,
vaques) enta Aragon e Catalonha e de lan, oli, vin, sau... en sentit
contrari. Eth dia deth Vediau, dedicat a apraiar eth camin deth Port, es
traginérs, guides, tarifes, arrendaments des montanhes, bosqui... Er
autor tanben tracte er ahér Bartier, e era encausa judiciau contra Rafael
de Subira Governador dera Val, témes qu’aclaris e des que n’aporte naua
documentacion ath respécte, en un exercici brilhant de recérca istorica.
Er espitaler e es sues condicions e déuers, capitols que non deisharan
passar entath lector d’aguesta Obra, eth het de que se tracte d’uns
eveniments, que marcaran ta tostemp era nosta Istoria, era Istoria
d'Aran e era Ribagorga, que caminaran ta tostemp e ath long deth temps
junhudes, coma mostra dera volontat des 0mes e hemnes qu’ac heren
possible, que preserveren eth noste patrimoni, era nosta cultura e es
nostes tradicions envers era resta deth mon.

Felicitar a Joan Ramon Piqué per ua tant magnifica Obra, que passe a
enriquir era oObra Istoria d'Aran, e enta dar a conéisher ua part plan
importanta deth comerg e relacions entre es dues vessants deth Port de
Vielha. Er Institut d’Estudis Aranesi - Académia Aranesa dera Lengua
Occitana, pot compdar aué damb un nau libre ena bibliotéca, que sense
dobte, potenciara ua part plan importanta dera istoria deth noste Pais, e
de ben segur que hara eth gaudi des lectors que cerquen conéisher ua
part més dera istoria e cultura deth noste Pais.

Josep Maria Canabal Subira
Director dera oObra Istoria d’Aran

1. INTRODUCCION

Era istoriadora aranesa M. Angels Sanllehy e er istoriador Patrici Pojada,
damb es sues tésis doctoraus! e es diuersi e nombrosi articles escrits, son
imprescindiblea ta quinsevolh estudi dera Val d’Aran ena epdca modeérna.
Autament, tara epdca medievau, er istoriador deth dret Fernando Valls e
Taberner” e Joan Regla e Campistol®. Tanben s’a d’arregrair ath catedratic
dera Universitat de Malaga, Manuel Juan Peldez de Albendea, gran
coneishedor dera obra de Valls Taberner, era publicacion dera segona
part inedita der article “Nota sobre la condicién antigua del Valle de Ardn”
publicat er an 1918* d’aguest istoriador deth dret. Aguesta segona part,
ara publicada, aporte documentacion e informacion dera vila de Vielha e
der Espitau de Sant Nicolau des Pontelhs, poc coneishuda®. Tanben cau
destacar a estudiosi locaus qu’an dat a conéisher episodis dera istoria der
Espitau de Vielha: en prumer loc, ar istoriador locau Melquiades Calzado
de Castro, pes articles publicats enes revistes araneses®, e, tanben, a Joan
Carles Riera Socasau, Remei Miralles Bacete e Ferran Riera Miralles, per
estudi des contractes d’arrendament dera prumera mitat deth segle XIX
der Espitau de Sant Nicolau’.

Encara que non siguec istoriador, er excursionista Juli Soler e Santald,
gran coneishedor dera Val d’Aran, a principis deth seégle XX auec accés
ara documentacion susvelhada en antic Archiu de Vielha, coma tanben ac
hec Valls e Taberner. Gracies ada eth aué coneishem dus documents deth
ségle XVI der Espitau de Vielha: eth prumér de 1501 e eth segon de 1570°%.
Aguesti dus darrers documents dera setzau centuria, ath dela d’auer estat
mencionadi en molti articles e publicacions d’istoria d’Aran, poqui, per
non dider cap, istoriador les an liejut, dant per valides es donades
extretes per excursionista. Damb eth present estudi se da a conéisher
diferenta documentacion, enquia ara desconeishuda, sus er Espitau des
Pontelhs. Cau destacar, prumér de tot, pera sua importancia, eth
pergamin de 1501, un traslat hét eth 21 d’agost d’aguest an, dera crompa
per part dera vila de Vielha der Espitau des Pontelhs héta eth 17
d’octobre de 1418°. Segurament aguest document ei eth que se

conservaue a principis deth segle XX en antic Archiu de Vielha quan lo
consultéc Juli Soler. Eth segon document, eth de 1570, enquia ara ére
identificat coma un testimoniau dera Cort de Benavarri, era data ei era
correcta e Oc que se tracte d’un testimoniau ad futuram rei memoriam, mes
non se hec en caploc dera Ribagorga, senon plan mes aprop der Espitau
de Vielha, siguec het ena cort deth Baile generau dera val de Barravés, en
Vilalher. Ua copia d’aguest document forme part der expedient dera
encausa judiciau celebrada ara fin deth segle XVII ta defensar era
senhoria jurisdiccionau qu’auie era vila de Vielha sus eth territori des
Pontelhs™.

Era istoria der Espitau des Pontelhs que comencatz a liéger, ei frut der
estudi e uedatge d’aguesta encausa judiciau, qu’aporte documentacion
enquia ara non estudiada d’aguest establiment e dera Val d’Aran. Amassa
damb eth document nomentat de 1501, e es libres d’acords e
capitulacions dera vila de Vielha des segles XVI-XVII e prumeéra mitat
deth XIX, a on se recuelhen es arrendaments des sons propris e servicis,
entre eri er Espitau e eth passatge peth port" e, tanben estudiat er
informe que heren es conselhérs d’Aran, ena segona mitat deth segle XVI,
sus era grana utilitat e servici der Espitau?.

Damb es planes segiientes se preten dar a conéisher era evolucion istorica
der antic Espitau de Sant Nicolau des Pontelhs des dera sua fondacion en
ségle XII enquiath XIX. Aguesta aproximacion luenh d’explicar prumeér
eth meés antic e anar auancant cronologicament a volut destacar es tres
realitats diferentes que i conviueren ath madeish temps: era prumera, er
ospici o espitau originari que li da eth nom; era segona, era senhoria
jurisdiccionau qu’era vila de Vielha possedic enquiara fin dera detz-e-
setau centuria; e tercéra e darréra, coma ostau e refugi, abans e despus de
crotzar eth Port de Vielha. Encara qu’era simultaneitat, en cada moment
istoric ua d’aguestes realitats a mes forca e importancia. Totun, es
prumers segles enquia principis deth segle XV, quan era vila aqueric a
traues de crompa er Espitau, aguest establiment ére léu léeu sonque un
ospici, un 10c a on s’exercie era espitalitat, regit per ua comunautat
d’espitaleérs, probablament, ath dela, tanben auie foncions de lotjament

des viatgers non praubi ne peregrins. Eth caploc d’Aran, segurament,
’aqueric non sonque pes sues foncions de refugi e ospici ath pe deth port,
senon damb era intencion de potenciar-lo coma un ostau, conservant era
espitalitat exercida enquia alavetz, a on se lotjarien es mercadeérs que
vierien tara heira que poqui ans abans Joan I, er an 1387, li auie concedit.
Damb era crompa, era vila devenguec senhora jurisdiccionau des
Pontelhs, ei a dider, aguest territori se convertic en un isclet
jurisdiccionau proprietat de Vielha, que non formaue part dera “Terra
aranesa” a on eth governador reiau, eth jutge e es autoritats araneses
non auien jurisdiccion. A compdar de principis deth ségle XVIII, poqui
ans despus qu'ua senténcia judiciau li treiguec eth dret de jurisdiccion
sus aguest districte, era soleta foncion der Espitau sera era d’ostau,
conservant er exercici d’espitalitat entas praubi e peregrins.

Atau, eth present estudi se dividis en tres capitols o grani apartats. Eth
prumer se centre enes prumers tempsi, quan siguec un ospici regit per ua
comunautat d’espitalérs. S’explique qu’éren e coma foncionauen es
espitaus medievaus, especiaument es que s’edifiquéren en Pirenéu. Se he
un recuelh des diferents privilegis reiaus qu’auie concedits pes
monarques catalano-aragonesi. E suberges eth hét, a principis deth ségle
X1V, ua epoca plan conflictiua, er Espitau siguec governat per ua hemna
espitaléra en cap, era senhora Comdor. En aguest apartat tanben se tracte
eth téma dera aumodina ta praubi e peregrins, era gléisa de Sant Nicolau,
es caperans que i demorauen aquiu. Eth capitol acabe damb era
ceremoOnia de Santa Quitéria, era sua possible origina e era Peéira Bisbau,
era hita meés meridionau deth térme municipau de Vielha.

Eth segon apartat, se centre ena senhoria jurisdiccionau qu’era vila de
Vielha auie sus eth territori des Pontelhs. S’estidie eth document de
1501, que recuelh era transcripcion dera escriptura de crompa der an
1418. Seguidament se hé mencion a qu’eth seégle XVI, siguec ua centuria
profitosa tas interéssi dera vila, ja que se li reconeish era sua senhoria
damb dus privilégis reiaus (1542 e 1584). En cambi, eth ségle XVII, siguec
ua epdca forga conflictiua e negatiua, perdent era senhoria jurisdiccionau
ena darréra decada. S’apregondis en tres situacions concretes que

marqueéren era istoria deth caploc d’Aran e der Espitau de Sant Nicolau:
era creacion dera Frairia de 1629; er ahér Bartier, eth gran endeutament
que patic era vila e vesins de Vielha; e eth proces qu’interpauseren es
autoritats locaus d’aguesta poblacion contra eth governador reiau e es
autoritats araneses ta defensar eth senhoriu sus Pontelhs. Acabe aguest
capitol damb eth recuelh de documents que s’utilizéren ena vila enta
demostrar eth son dret jurisdiccionau.

Eth tresau e darrér apartat, estidie er Espitau coma un ostau. Prumer se
descriu coma ére, foncionaue e es drets e déuers qu’auie er espitalér-
ostalér. En segon loc, se tracte dera importancia qu’auec era activitat
comerciau d’Aran tara subsisténcia des sons abitants, sustot, era cria e
comeér¢ de mules; era concession ara vila de Vielha, en 1387, deth dret de
celebrar ua heéira annau, que siguec era principau rason pera que
s’aqueric, er an 1418, er espitau. Eth tresau aspeécte, ta garantir era
concurréncia de marchants e firaires, ath dela d’auer un bon ostau a on
lotjar-se calie assegurar qu’eth camin que crotzaue eth port ere dubert
tot er an, e se podie passar sense perilh tas persones, animaus e
mercaderies, en iuern. Sapregondis enes mecanismes tenguts ta
assolidar aguest objectiu. E, er estudi acabe tractant era naua realitat
creada quan eth districte de Pontelhs ei ua part mes indiferenciada deth
térme municipau de Vielha, a diferéncia d’aquero que passaue enquiath
ségle XVII qu’ére un isclet jurisdiccionau. Ara aguest territori se dividis
en dus encastres: eth petit térme propri der espitau e es bosqui e
montanhes des Pontelhs. Era vila considerara coma un propri o arbitri
municipau més aguesti espacis les arrende dera madeisha manera qu’ac
heégen damb es auti bens comunaus e servicis propris.

2. ES ESPITAUS MEDIEVAUS

Damb eth nom d’espitau se coneishie tanben ath refugi baishmedievau
qu’acuelhie es viatgers que trauessauen camins perilhosi, solien situar-se
en port de montanha, principaument en Pirenéu. Es espitaus medievaus
auien ua doble finalitat espitau-aubérja. Servien tanben ta acuélher
praubi®. A long deth ségle XI e XII se creéren es espitaus enta atier as
viatgérs que circulauen pes principaus rotes que trauessauen eth
Pirenéu, freqiientament dependents d’ordes religioses, coma es cavalérs
der Espitau de Sant Joan de Jerusalem™.

Es espitaus medievaus exercien diuerses foncions, ja non son es
askelepienya grecs, institucions religioses entath tractament de malauts,
n’es espitaus qu’es romans auien entas sons soldats. A long dera Edat
Mieja eth cristianisme influic ta qu’er espitau artenhesse un gran
desvolopament. Er espitau medievau non s’a d’enténer damb eth sentit
actuau deth térme, senon ena sua acceptacion etimologica: espitau ei eth
loc a on se realize espitalitat. En aguesti establiments s’amiaue a térme
fonamentaument tres activitats: er ospici entas praubi, eth lotjament
entas peregrins e era recuelhuda e suenh des malauts. Ath dela, i aueren
beri uns que, a viatges, éren utilizats coma 16c de lotjament enta
estudiants.

A compdar deth segle XI, es espitaus comenceren a ocupar un loc meés
subergessent ena vida civica e de viatges, ja qu’ei evident que, en hér-se
massiu eth fenomen sociau dera peregrinacion, es monastéris
comenceren a trobar-se desbordats enes ahérs d’atencion e recepcion
d’aguesti viatgers. Atau, sorgiren espitaus enes ciutats placats enes rotes
de peregrinacion®.

Er espitau medievau ére ua institucion limitada ara practica dera caritat
cristiana envers praubi, peregrins, malauts, mainatges orfanels,
desvalguts..., més non coma un loc de sanament. De het, des deth punt de
vista etimologic, era paraula “hospital” derive deth mot latin hospes —Oste-
relatiu ath concépte d’hospitalis —espitalitat. Atau madeish Rodney Coe, les
definis coma es locs a on se practicaue era caritat e, per agd, apunte que

non sonque s’i auie suenh des malauts, senon tanben un aute besonh de
lotjament, minjar, roba o diners. Es ospicis o hospitia, ua sorta d’auberja o
ostatgeries enta peregrins, que sonque aufrien soplueg provisionau, son
frut deth déuer cristian de proporcionar lotjament e proteccion as
peregrins e as viatgers en térres despoblades, motiu peth que, sigueren
abituaus enes rotes de peregrinatge e enes regions montanhenques.
Encara qu’era documentacion dera epoca les cite indistintament damb es
mots Espitau o Hospitium, era sua foncion ére exclusivament
d’espitalitat™.

Es espitalers éren es encargats de tréir endauant es espitaus en son dia a
dia. Principaument es sons ahers eéren eth mantenement der espitau -
neteja, adequacion deth mobiliari, trabalhar uarts annéxes, crubament
des censaus, recaptacion d’aumoines. Ath dela poderen exercir ceért
contrarotle, per exemple, en segontes quini locs, auien d’assegurar-se de
qu’es viatgers e peregrins non alonguéssen era sua estanga en exces, non
mes de dues o tres nets. En Pirenéu auien de mantier accessibles es passi
de montanha e dar sepultura ath viatger que moris ena trauéssa".

2.1. Era praubesa medievau

Ath long dera Edat Mieja eth concepte de praubesa, ath dela d’indigéncia,
ére sinonim de quinsevolh situacion de debilitat fisica, sociau o juridica
qu’afectésse temporaument o permanentament ar individd. Praube ére
tot aqueth que non assolidaue eth grad minim enta automantier-se sense
ajut extérn. Maugrat ag0d, parionament praubi éren es mainatges -
desemparats, orfanéls, abandonats -, e es vielhs -a compdar de cinquanta
ans. Andus grops patien ues limitacions impausades pera edat, que les
obligaue a depéner dera caritat e dera proteccion altruista. En aguesta
madeisha situacion se trapauen es hemnes que non recebien ajuda
economica des sons Omes, pairs o familhars; es vedues, es damiseles que
non disposauen de tota o part dera dot de besonh enta maridar-se, es
prostitutes, es captius. Fin finau, es dolentes cuelhetes, era pression
fiscau o es abusi senhoriaus tanben podien arroinar es persones que non

auien recorsi. Se considerauen praubi ruraus es lairons, malauts,
jornaleérs agricoles, pagesi, es terres des qu’eren insuficients ta assegurar
era subsisténcia des proprietats e dera sua familha. Atau madeish, tanben
i auie situacions d’indigéncia temporau, coma poderien éster es cassi de
comerciants qu’auien amendrit es sOns ingressi, o jornalers
momentanéament sense trabalh. Ua auta modalitat de praubesa ére era
des nomentats “pobres vergonyants”. Aguesta expression, proven dera
evidéncia dera vergonha, en tant que s’avergonhien d’éster praubi dera
sua condicion d’anar-se’n enjds, ja qu'en un temps passat auien gaudit
d’'un status sociau plan més naut, era perta deth trabalh, es problémes
familhars, ua malautia o ua vida plia dexcéssi e de despenes
economiques, les auie amiat entara praubesa'.

2.2. Er Espitau de Sant Nicolau des Pontelhs enquiath ségle XV

Actuaument abandonat, er antic Espitau de Vielha, a 1626 m. d’altitud,
ena vessant ribagorcana deth port de Vielha, en térme municipau
d’aguesta vila, a man quérra dera Noguera Ribagor¢ana. Damb ua
extension de 1.656 ectares', ei era part escapgada dera val de Barravés
que des de finaus deth ségle XII ei junhuda, de cérta maneéra, ara Val
d’Aran.

Ena Ribagorca existissen dus importants itineraris a nivéu regionau: ua
via Nord-Sud, e era auta Est-Oést. Era pruméra metie en comunicacion
era vessant septentrionau deth Pirenéu damb era depression der Ebre e
era ciutat de Lhéida, seguint es corsi deth riu Essera e era Noguera
Ribagorcana. Auie ua clara relevancia estrategica, ja que d’aguesta
depenie eth provediment dera Val d’Aran en cas de conflicte damb
Franga. A¢o explique qu’er Espitau des Pontelhs siguesse sistematicament
defensat pera corona. Er inici des relacions entre Aragon e era Val d’Aran
deuec portar ua cérta milhora des comunicacions entre es dus costats
dera serrada, alavetz junhudes jos ua madeisha institucion politica.

Era construccion der Espitau des Pontelhs siguec promoiguda per Alfons
eth Cast entre eth 1180 e 1192”. Era istoriografia aranesa seguint era

lectura que he er istoriador Joan Regla dera Val d’Aran jos era sobirania
aragonesa, I'a junhut plan estretament damb eth Tractat d’Emparanga.
Un shinhau abans der an 1175, es aranesi, amassats en monastéri de Sant
Andreu de Barravés, subscriueren damb aguest rei un document peth
qu’aguest les prenie jos era sua proteccion a cambi deth pagament ath
tresaur reiau d’un cens annau d’un sestiér de horment per cada casa (eth
galin reiau). En acuélher es aranesi jos era sua reiau proteccion, eth rei
aqueric de het eth domeni dera Val. Pera sua situacion geografica en
Pirenéu centrau, Aran arribéc a éster era meérca ofensiua a traués dera
qu’Alfons eth Cast estenec e afirmec eth son poder sus Bigorra, Comenge
e eth Bearn, e Peir eth Catolic sagéc de restaurar era unitat dera antica
Covenarum i Consorannorum en un plan mes ambiciés d’unificacion des
sons domenis occitans®. Tas istoriadors aranesi era ligason directa d’Aran
damb era Corona, independent tant de Catalonha coma d’Aragon,
derivaue d’aguest pacte peth qu’es aranesi, motu propio, reconeishien era
sobirania des reis d’Aragon, e aguesti, en contrapartida, se comprometien
a respectar era organizacion collectiua dera val e era possession des
aiglies, bosqui e prats e dera proprietat comunau des sons abitants. Era
dependéncia dirécta des monarques permeterie, ath dela, as abitants dera
Val eludir era dominacion e eth régim feudau, representats pes poders
vesins. Eth Tractat d’Emparanca e era Querimonia de 1313, expression
particulara deth pactisme aranés, devenguien era clau essenciau deth
sistema basat ena comunautat dera Val d’Aran®.

Eth medievalista Pere Benito, afirme qu’eth Tractat d’Emparanca non
siguec subscrit per Alfons eth Cast, poc abans deth 1175, senon que siguec
Alfons eth Batalher, er an 1130%. Eth 13 de mar¢ de 1130, en Vielha,
Alfons eth Batalher, ordenéc a toti es barons d’Aran “meos fideles”, que
paguen ath clérgue Calvet de Santa Maria de Mijaran era desena part des
drets e rendes que li corresponien. Segontes aguest istoriador, Regla
atribuic erronéament aguest document a Alfons eth Cast datant-lo
d’abans de 1175, més intuic una probabla correlacion cronologica entre
era cession d'ua desena part des rendes e drets reiaus a Santa Maria de
Mijaran e eth convéni d’empara des aranesi damb eth rei d’Aragon. Enta

Benito, eth tractat d’empara siguec signat pogui dies abans dera estada
d’Alfons eth Batalher en Vielha. Es aranesi s’aurien auancat e aurien anat
a trobar eth monarca en monastéri ribagorcan de Sant Andréu de
Barravés ta pregar-li que les acuelhesse jos era sua empara enta protegir-
les, segurament, des comdes de Comenge. Era cession dera desena part
des rendes e drets reiaus en Santa Maria de Mijaran poderie éster beth
tipe de compensacion pactada en Barravés. Per aguest istoriador, Alfons
eth Cast, en 1175, organizec e dirigic personaument ua grana expedicion
militara, integrada per catalans e aragonesi, qu’ara fin de seteme o es
prumers dies d’octobre marcheéc des d’Aragon en direccion tara Val
d’Aran damb er objectiu d’assetjar Tolosa de Lenguadoc.

Contunhe Benito dident qu’era empara reiau non auie era significacion
qu'eth rei o es madeishi aranesi podien atribuir-li en an 1312, quan
utilizen aguesta documentacion ta justificar eth domeni deth rei
d’Aragon deuant deth frances sus era Val d’Aran. Originaument se
tractaue simplament d’un convéni de proteccion comun ara epoca. Era
falhida dera proteccion reiau despus dera crisi successoria aragonesa de
1134 motivec qu’ath torn de 1145 es aranesi s’apropessen a un poder
vesin, eth comde de Pallars, ta protegir-se de Comenge en abséncia deth
comde de Barcelona, preservant, aco oOc, era alianca superiora damb eth
rei d’Aragon en convéni d’empara.

Auent en compte era ipotesis de Benito, qu’eth Tractat d’Emparanga lo
subscriuec Alfons eth Batalher en an 1130, e non pas Alfons eth Cast en ua
data aprop ath 1175, mos heé qiiestionar era data de fondacion der Espitau
des Pontelhs, ja qu’enquia ara, maugrat non auer cap document o data
qu’ac confirmesse, auent en compde qu’eth prumeér privilegi coneishut
der ospici ei datat en an 1198 e considerant qu’enquia ara pera
istoriografia, en an 1175 significaue er inici deth domeni deth rei
d’Aragon sus era Val d’Aran, se place, seguint a Joan Regla, ara fin deth
ségle XII ta dar suport ad aguest domeni, damb era finalitat de garantir
era mes grana seguretat en port de Vielha, que servie de junhuda entre es
nautes vals dera Noguera Ribagorc¢ana e deth Garona®.

Des de principis deth ségle XII es reis aragonesi manifestéren era sua
sobirania sus era Val d’Aran en decors de campanhes militares que
dirigien enta territoris ultrapirenencs a traués dera Ribagorca e d’Aran.
Era eleccion dera Val coma loc de pas der exercit e deth rei non obedie
sonque a motius geoestrategics, senon tanben ara deliberada volontat des
monarques de her valer eth son poder era sua sobirania sus Aran e es
sons abitants. Aguest heét, poderie explicar qu’er Espitau des Pontelhs se
bastic ja a inicis dera dotzau centuria e non ara fin d’aguesta.

Meés se hém ua uelhada as auti espitaus pirenencs d’aprop, observam
qu’era majoritat se fondéren ena segona mitat deth ségle XII. Un espitau
enes ports de montanha deth Pirenéu servie ta auxiliar a peregrins®,
viatgérs e tanben traginers. Es diferents reis catalano-aragonesi
promoigueren era fondacion d’aguesti establiments o intervengueren en
son desvolopament. Alfons eth Cast (1164-1196), Pere II (1196-1213) e
Jaume 1 (1213-1276), aguesti tres reis son importants perqué
sistematizeren era relacion monarquia-espitau en tot eth son reiaume.
José Luis Ona e Carine Calastranc afirmen qu’er espitau vielh de Benasc
auec d’eéster fondat ena epoca d’Alfons eth Cast, degut as interessi
ultrapirenencs d’aguest monarca. Eth madeish motiu damb que, enquia
ara, s’a justificat era data de finaus deth segle XII entath de Sant Nicolau
des Pontelhs. Autament, er espitau de Sant Joan de Jueu ja ei documentat
ena vessant francesa en 1200, d'ua manéra pariona qu’er espitau de
Benasc, apertenhie ara orde de Sant Joan de Jerusalem®. Ei interessant
destacar que Valls Taberner, en an 1918, rebrembe que Miret avertie que
non calie conféner forga d’aguesti establiments damb d’auti der orde der
espitau de Sant Joan de Jerusalem?, ta descartar qu’er Espitau des
Pontelhs formésse part de cap comanda d’ua orde militara, ne des
espitalers dera orde der espitau de Sant Joan de Jerusalem, ne tanpoc
dera deth Temple.

Es espitaus de montanha s’an desvolopat en multiples contexti européus.
Es deth Pirenéu s’an caracterizat pera duplicitat, ¢co que vo dider, que
cada espitau en sud dera serrada se corresponia damb un aute ena
vessant nord. D’aguesta manéra eth viatgér compdaue damb dus centres

de suport enta crotzar es ports®. En cas deth port de Vielha, acd non
s’acabe de complir peth heét qua poga distancia, ena vessant
septentrionau, i auie ua vila importanta, Vielha, e un monasteéri, Santa
Maria de Mijaran, que facilitauen eth lotjament des viatgers, peregrins...
que hégen camin.

Gracies as excavacions arqueologiques que s’an het en béri espitaus
pirenencs coneishem coma éren aguesti. Atau, gracies as campanhes
arqueologiques amiades a térme en Santa Cristina de Somport e Benasc,
podem establir dues particularitats generaus. En prumeér loc, se repetis
era existéncia de tres espacis ben diferenciats en aguesti establiments,
qu’era documentacion en cas de Sant Nicolau des Pontelhs corrobore: ua
estatgeria, prumerament compartida per viatgérs e era familha der
espitalér, e mes tard, separats es uns des autes; ua gleisa o capela, e en
darrer loc, era necropoli, 1oc d’enterrament d’aqueri que morien durant
es trauésses. Enes dus cassi excavats era gléisa auie absida orientada
entath ést e eth cementéri adorsat; en cas der espitau de Vielha, ac
desconeishem, ja qu’a principis deth segle XIX, se bastic un temple e
cementeri naui damb emplacaments diferents as originaris. En segon loc,
eth son emplacament estrategic a het que sigue beneficids e perjudiciau
ath cop. Ei a dider, quauqui espitaus conserven réstes medievaus perqué
en éster aluenhats des principaus poblacions es materiaus constructius
non an estat motiu de sacatges, coma poden auer devengut damb autes
edificacions medievaus. Desgraciadament, aguesta posicion estrategica e
elevada a comportat ua ocupacion militara en epoques de conflictes
belics®.

Poga informacion auem dera istoria der Espitau des Pontelhs, sonque
auem es privilegis concedits pes reis e un seguit d’ordes d’aguesti
madeishi monarques as sons oficiaus ta erradicar era violéncia e
inseguretat que patiren es espitalers, concrétament ua hemna espitaléra,
e era sua comunautat en prumer terg deth segle XIV. Eth 17 d’octobre de
1418, era vila de Vielha crompen a Sang de Repreono, alias Perico e ara
sua mair Maria Baga, vedua de Guillem de Repreono, alias de Peérico,

proprietaris, er espitau, damb eth temps aguest establiment tanben se
coneishera damb eth nom der espitau de Vielha®.

ESPITALERS DE SANT NICOLAU DES PONTELHS

DATA NOM DOCUMENT
1198 Bernat Privilégi de Peéir eth Catolic 1198
REGLA CAMPISTOL, Joan; Francia, la Corona de Aragén y la frontera
1312 Guillem d’Hospital | pirenaica. La lucha por el Valle de Arén (siglos XIII-XIV). Apéndices,
Garsineu Edicions, Tremp, 2007, pag. 185.
Abans de , . s
1314 Ademar d’Hospital | Privilegi de Jaume II, 1314
1314 Comdor, ?Spltalera’ Ordes (1318, 1319 e 1320) e privilégis de Jaume II (1314) e Alfons eth
- vedua d’Ademar .
| . Benigne (1330).
1330 d’Hospital
1501, agost, 2. Vielha. Transsumpte del document de la compra de
Guillem de IEspitau des Pontelhs (17-10-1418) que féu la vila de Vielha a Maria Baga,
1407 Repreono, alias vidua de Guillem de Repreono, dlies de Perico, i a Sang de Riprioni, dlies
Perico Perico, mare i fill*’.
Copia dera venda der Espitau des Pontelhs ara vila de Vielha, 1501,
1418 Sang de Ripriono, agost, 21. Vielha [document originau: 1418, octobre, 17. Vielha].
alias Perico Arxiu comarcal de la Noguera (ANC), ANC200-100-T1-4126,
Pergamins de la Vall d’Aran.

2.2.1. Es privilegis

Coma afirme Manuel Juan Peldez de Albeneda, quauques des viles
araneses, Vielha per exemple, aueren es sues costums locaus redactades
per escrit®. Cada an, entre eth 20 e 24 d’octobre, quan se cambiauen es
consols dera vila de Vielha, es vielhs liurauen era documentacion as naui.
Atau coneishem era documentacion qu’auie eth son archiu antic, que
cada an s’incremente. Eth 17 d’octobre de 1621 es consols gessents, en
preséncia de toti es membres deth conselh, liuréren as entrants era
seglienta documentacion: dotze privilegis der espitau, set cartes
censaléres e un transsumpte, quaranta sét auti documents, es libres dera
vila, eth vielh e eth nau; eth sagéth (lo clop), era clau der archiu e quate
tasses d’argent. Er an segiient, ¢0 de madeish exceépte de dues cartes
menors. En an 1624, i auie un privilegi mes, tretze, e, ath dela dera
documentacion trametuda abituaument, se hig era carta dera particion

deth térme de Betren e forca papeérs. En 1627, se concréte qu’es quaranta
ueit cartes son en pergamin, e se somen tres de naues dera crompa des
moles, era deth censau de Gausac en papér e eth libre des Constitucions, e
indiquen que i manquen es cartes consulares dera Devesa. En 1628, ja son
catorze es pergamins, mes i manquen es libres vielh e nau, eth libre
d’ordinacions, eth sageth. En 1631, entre era documentacion i a un
inventari des bens der espitau. En 1633, son setze es privilegis, mes non
se mencione es cartes en pergamin. E eth darrér an deth que ne auem
informacion, eth 1636, es documents der archiu éren: setze privilégis, un
paquet de cartes, un saquet de papérs, dus o tres plecs de papers, es dus
libres des clavetérs, un de vielh e un aute de nau, eth sageth, dues claus e
sonque ua tassa®.

Non toti es privilegis que se susvelhauen en archiu antic dera vila de
Vielha les auem identificats. Estudiosi des prumers ans deth segle XX
aueren acces ad eri, entre aguesti Ferran Valls Taberner, e gracies ad eri
ne coneishem beéri uns.

Dus des privilégis més antics, eth prumer, eth de Péir eth Catolic (1198) e,
eth tercér, de Jaume I (1259) se coneishen gracies a que Guillem
d’Hospital, espitaléer de Sant Nicolau en an 1312, que les presentéc a
examen des comissaris deth Processus super Vallem Aranni. En cambi, eth
segon privilegi, tanben de Peir eth Catolic, lo coneishem pr’amor d'un
article, non publicat iniciaument, de Ferran Valls Taberner en 1918*. A
continuacion relacionam es privilégis autrejats ar espitau de Vielha
coneishuts. Enes prumeérs s’a recuelhut es registes heéti per Joan Regla e
per Ferran Valls Taberner.

+ 1198, junh. Sant Andréu de Barravés, Pere II concedeix privilegi a 'Espitau
des Pontelhs®. Privilegi del rei Pere I de Catalunya, Il d’Aragé, en favor de
lesglésia de UEspitau des Pontelhs®. Peir 11, concedic ara gléisa de Sant
Nicolau, edificada ath pé deth port de Barravés e Aran, e a Bernat, eth son
espitalér e as sons successors der espitau des Pontelhs, e as sons frares o
germans qu’aquiu servissen a Diu, tant clérgues coma laics, ua casa mair
qu’er espitalér possedis en Vielha. Es que viuen en aguesta casa mair li

seran vassals. Tanben autregéc era totalitat de taxes que se’n podessen
derivar deth trabalh dera vinha ena Val®’.

- Sense data coneishuda, Privilegi del rei Pere I de Catalunya, II d’Aragé, en
favor de Uesglésia de UEspitau des Pontelhs. Valls Taberner, a compdar dera
confirmacion que ne hec Jaume I des donacions heétes peth rei Peir eth
Catolic, comprovant qu’eth privilegi de 1198 sonque nomentaue era
concession dera casa mair de Vielha, pense qu’era donacion d’ua parcela
damb cases en Gimenells, amassa damb era facultat de péisher eth bestiar
propri der espitau liurament per quinsevolh region deth domeni reiau,
damb era madeisha libertat qu’ac hégen es frares espitalérs de Sant Joan
de Jerusalém e es frares deth Temple, ére un segon privilegi diferent ath
prumer’.

* 1259, seteme 13. Morella, Jaume I concedeix privilegi a UEspitau des
Pontelhs®. Confirmaci de I'anterior privilegi i d’altres concessions del rei Pere I
de Catalunya, II d’Aragé, pel seu fill Jaume I, el Conqueridor, en favor de
I’Hospital des Pontelhs, prenent-lo sota la seva proteccié®. Jaume I, confirme es
anteriors privilegis concedits peth son pair. Lo met jos era reiau
proteccion e se reservec sonque eth dret d’acuelhement en aguest
Espitau.

* 1314, seteme 29. Lheida, Jaume II confirma les concessions de I'Espitau des
Pontelhs. Jaume II confirme es anteriors privilégis e concedis eth dret de
peisher vint bésties grosses e tres cents caps de bestiar menut, proprietat
der espitau, liurament per totes es térres e domenis deth rei d’Aragon,
dera madeisha manéra qu’ac hégen es espitalers de Sant Joan de
Jerusalem.

* 1330, junh 20. Lhéida. Alfons IV confirma les concessions a Sant Nicolau des
Pontelhs. Alfons eth Benigne ratifique es anteriors privilégis.

* 1407, marg 29. Valéncia. Marti I autoritza a un capella demanar la parroquia
a 'Aran i confirma la concessié de U'Espitau des Pontelhs*. Martin I, er Uman,
confirme es anteriors privilegis.

* 1409, deseme 3. Barcelona. Marti I confirma la concessié de I'Espitau des
Pontelhs. Martin I, er Uman, confirme es anteriors privileégis.

* 1542, seteme, 10. Montsd, Carlos V confirma als consols i vila de Vielha els
privilegis concedits pels reis d’Aragé a U'Espitau des Pontelhs que havien adquirit.
Felip II el confirma el 4 de mar¢ de 1584 a Madrid®. Eth rei Carlos V, e
posteriorament Felip II, confirmen a favor dera vila de Vielha,
proprietaria der espitau, es privilegis que li auien autrejats es reis
catalano-aragonesi.

D’auti documents importants der Espitau des Pontelhs:

« 1501, agost, 2. Vielha. Transsumpte del document de la compra de UEspitau
des Pontelhs (17-10-1418) que féu la vila de Vielha a Maria Baga, vidua de Guillem
de Repreono, dlies de Perico, i a Sang de Riprioni, alies Perico, mare i fill”.

1564, marg 29. Vielha. Informe deth conselh generau sis er Espitau de
Vielha** .

+ 1570, abriu 20. Vilalhér. Testimonial “ad futuram rei memoriam”, de la cort
del batlle general de la baronia episcopal de Barravés, sobre la propietat i el dret
d’exercir la jurisdiccié civil i criminal que té la vila de Vielha a UEspitau des
Pontelhs®.

PRIVILEGIS CONCEDITS AR ESPITAU DES PONTELHS
DATA REI PRIVILEGI/CONCESSION

1198, junh, Sant

Pere II concedis privilégi ar Espitau des Pontelhs™

Andreéu de I:::oelzit? Privilégi deth rei Pere I de Catalunya, II d’Aragon, en favor dera gléisa der Espitau des
Barravés Pontelhs”
9 Peéir eth Privilégi deth rei Pere I de Catalunya, I d’Aragon, en favor dera gléisa der Espitau des
¢ Catolic Pontelhs *.
Jaume I concedis privilégi ar Espitau des Pontelhs®
1259, noveme, 13. Jaume I Confirmacion der anterior privilégi e d’autes concessions deth rei Pere I de Catalunya,

Morella 11 d’Aragon, peth son hilh Jaume I, eth Conqueridor, en favor der Espitau des Pontelhs,
prenent-lo jos era sua proteccion®
1314, seteme, 29. Jaume II confirme es concessions der Espitau des Pontelhs

.. aume II
Lhéida Barcelona J

1330, junh, 20, Alfons, Alfons IV confirme es concessions en Sant Nicolau des Pontelhs”.
Lheida eth Benigne | Privilégi autrejat per Alfons III el Benigne. Espitau des Pontelhs®™
1407, marg, 29, Martin I, Martin I autorize a un caperan a demanar era parroquia en Aran e confirme era
Valéncia er Uman concession der Espitau des Pontelhs™
1409, deseme, 3, Martin I, ) . ) .
Martin I confirme era concession der Espitau des Pontelhs®
Barcelona er Uman
1542, seteme, 10. Carlos V Carlos V confirme as consols e vila de Vielha es privilégis concedits pes reis d’Aragon
Montsé ar Espitau des Pontelhs qu’auien aquerit™
158:4’;2:;;’ * Felip II Felip II confirme eth privilégi de Carlos V*’

2.2.2. Ua senhora ath deuant der Espitau de Sant Nicolau des
Pontelhs en ua epoca conflictiua, era senhora de Comdor espitaléra

Se coneish qu’a principis deth segle XIV, en an 1312, Guillem d’Hospital
ére eth director der Espitau des Pontelhs, a on n’i auie aumens d’auti tres
frares o servents jos son. Més, poc despus, gracies ara documentacion
estudiada per istoriador Joan Regla ac coneishem, er ospici viuec un
periode de certa conflictivitat damb es pobles vesins, tant damb Senet e
Aneto dera val de Barravés, coma damb es abitants dera vila de Vielha.
Eth rei Jaume II, ordenéc diuersi cops ath cap dera junta de Ribagorca
qu'actuesse: en 1314, qu'impedisse, per toti es mieis possibles, qu’es
vesins de Barravés molestéssen e panessen as aranesi e as sons bens;
quate ans despus, en 1318, li manec qu’investiguésse e castiguesse as
autors des panatoris e vexacions cometuts contra er espitau; en an
seglient, en 1319, des dera ciutat comdau, li didec que deishésse de
procedir contra es abitants de Senet e Aneto pes maus ocasionats ar
espitau, ja que d’ara endauant se n’encargarie d’eri Jaume Torroella,
governador dera Val d’Aran; en 1320, des dera ciutat de Lheida, eth
monarca ordenec ath cap dera junta de Ribagorca e ath casteran de
Casteth Leon que protegissen er Espitau, eth prumer auie d’impedir es
molésties cometudes pes Omes de Barravés e, eth segon es des aranesi.
Ath long d’aguesti ans conflictius, de 1314 ath 1320, er espitau siguec
dirigit per ua hemna, Comdor, vedua d’Ademar d’Hospital (probable
descendent de Guillem d’Hospital). Es abitants des pobles vesins tant dera
val de Barravés, com tanben d’Aran aprofitéren aguesta circonstancia ta
sajar d’apropriar-se des sons bens. Eth territori des Pontelhs en ségle X1V
encara non forme part dera Val d’Aran ne tanpoc, encara que
geograficament oc que n’ei, dera val de Barravés, ére un territori distint e
diferenciat, coma ac demostre eth hét qu’eth casteran de Castéth Leon e
governador reiau d’Aran pogui cops interven e eth que 6c qu'ac hé era
majoritat des cops, ei eth cap dera junta de Ribagorga.

Era prumera mencion a Comdor coma espitaléra en cap la trapam en
privilegi de 1314. Jaume II, eth 29 de seteme de 1314, en responsa ara

suplica de Comdor, concedis un nau privileégi ar Espitau des Pontelhs,
qu’ath dela de confirmar aquerd qu’auie autrejat Jaume I, en an 1259, e
Peir eth Catolic, en 1198, en atencion ara peticion dera espitaléera,
concedic perpetualament ar ospici, ara suplicant e a toti e a cada un des
espitalérs, frares e servents, presents e futurs, que vint besties grosses e
tres cents caps de bestiar menut, proprietat der espitau, poderan peisher
liurament per totes es térres e

domenis deth rei d’Aragon, dera madeisha manera qu’ac hégen es
espitalérs de Sant Joan de Jerusalem.

Ans despus, en 1320, era espitalera Comdor, tornaue a suplicar ath rei
Jaume II, damb lérmes enes uelhs, pes agressions qu’auie patit dera gent
dera val de Barravés. Aguesti auien invadit e saquejat er espitau, panant
tot eth bestiar, sos e d’autes causes que i traperen e herint a un des
quaquiu éren e obligant-li a pagar un rescat. Non li permetien viuer en
ospici, ne tanpoc percéber o aprofitar era érba des montanhes proprietat
d’aguest, ne vener-la, coma solie hér era damb anterioritat e abituaument
hegen es sons predecessors ans endarrer, damb gran danmatge e
perjudici entad era e er espitau. En responsa ad aguesta peticion, e en
mostra de gratitud a Comdor, senhora, qu’auie mantengut er ospici e, era
e tota era sua familha non l'auien abandonat, defensant es sons drets e
bens, eth monarca manéc ath cap dera junta de Ribagorca que hesse valer
era possession pacifica der erbatge e toti es auti drets qu’apertien ar
espitau, dera madeisha manéra coma ac auie agut es espitalers anteriors.
Obligaue ar oficiau ribagorc¢an, a diferéncia d’aquerd qu’auie passat en
escadences anteriores, qu'aguest cop impedisse, de totes totes, qu’es
omes de Barravés infligissen violéncia o molesties ar ospici, esvitant atau
qu'era espitaléra tornésse a presentar-se deuant deth rei. Eth madeish
dia, eth 4 de junh de 1320, Jaume Il manaue ath casteran de Castéth Leon
que protegisse er Espitau des Pontelhs, en aguest cas dera violéncia e
molésties causades pes aranesi. Li rebrembaue que damb autes cartes ja li
auie manat defensar a Comdor espitaléra, ara sua familha e es
pertinéncies der ospici. Parionament coma ac auie hét damb eth cap de
junta, eth casteran auie de defensar férmament er espitau, de manéra que

pacificament se podessen aprofitar e véner es erbatges des sues
montanhes e era possession de d’auti drets qu'era e es espitalers
predecessors auien aquerit. Es desavenences e controvérsies damb es
aranesi se resolveren per ua senténcia arbitrau dictada ena vila de Vielha,
eth 28 de seteme de 1321. En aguesta senténcia se delimitéren es drets
qu’era universitat e abitants de Vielha, d'ua part, e Comdor, espitaléra, e
er espitau, de ua auta, sus es bosqui, es montanhes e planhéres, e eth dret
a peisher e erbejar eth bestiar, laurar térres, dalhar hen e érba, hér husta
e lenha e d’autes activitats forestaus. Volem qu’aguest espitau e es sons
espitalers, frairs e servents , e es sons bens non siguessen perturbats per
arrés, jos pena de 500 auris e de toti es damnatges soférts rescabalat. Ans
despus, en 1330, Comdor, contunhe estant espitaléra, e torne a hér ua
suplica ath nau rei Alfons III, eth Benigne, mostrant-li el privilegi
concedit per Jaume II, en 1314, eth quau torne a confirmar. Tara fin deth
segle XIV, en an 1384%, es autoritats locaus deth caploc aranés
demanéren ar infant Joan, primogénit e governador generau, que
reconsiderésse aquerd dictaminat per aguesta senténcia, ath que
responec qu’era senténcia arbitrau contunhaue estant vigent e auie plia
validesa.

2.2.3. Era importancia der Espitau

Es aranesi e ribagorgans eren plan conscients dera importancia der
Espitau de Vielha, sustot deth son emplagcament, junhut as sues foncions,
a on es passatgers que crotzauen eth port es mesi d’iuern, quan ére plan
perilhds her-lo, trapauen un endret a on rescabalar-se des patiments
soférts pes individus e es sons bens.

Es tres testimoniaus ad futuram rei memoriam recuelhuts en proces dera
vila de Vielha contra eth governador dera Val d’Aran e d’auti, sus era
jurisdiccion der isclet e der Espitau des Pontelhs, datats enes ans 1570,
1606 e 1688, ac deéishen plan evident™.

Eth prumeér, de finaus deth ségle XVI, hét en Vilalhér, ena cort deth Baile
generau dera Val de Barravés, tres des sies preguntes ne heégen

referéncia: era segona pregunta didie qu’era casa de Sant Nicolau des
Pontelhs ére edificada ath pe deth port de Vielha, entre es territoris dera
Val d’Aran e era val de Barravés, en Pirenéu, en un loc plan deseért,
desabitat e era mager part der an inabitable. Era tercéra, preguntaue pera
grana quantitat de gent que crotzaue er nomentat port e pera qu’en
moririe crotzant-lo se non existisse er espitau, qu’alavetz s’estaue
reabilitant. E, era quatau, qu’era vila de Vielha auie contunhament er
espitau, ta recéber as passatgers, un o dus caperans ta her eth servici de
Diu ena gléisa de Sant Nicolau, administrar es sagraments as viatgers e,
ath dela, dauen de minjar e acuelhien es praubi que per aquiu passauen,
qu'éren tanben plan nombrosi. Aguestes aumoines e despenes les
costejaue era universitat de Vielha. Es responses son molt elogiients: es
testimonis ribagorcans responeren qu’er espitau de Vielha ere situat
aprop deth port en un loc desert, desabitat e térra molt aspra e dehora de
tota poblacion. Es viatgers que crotzauen eth port éren plan nombrosi e
hégen estada en espitau, e en aguest, quan hege mau temps se
rescabalauen des grani heireds, ploges, nhéus e vents qu’aquiu queiguien,
e gracies ad ag0 forca d’eri sauvauen era vida. Pere Moliner, vesin
d’Aneto damb cinquanta ans de memoria, ac deishe plan clar: peth port i
passaue forca gent e un gran nombre d’aguesta arribaue en espitau
cansada e auien de restablir-se autant eres coma es sons bens; aquiu éren
acuelhuts e auien huec, minjar, béuer e tot aquero qu’auessen de besonh.
Pere Escuder, vesin de Senet damb més de setanta ans, explique qu’eth a
crotzat forca viatges eth port de Vielha damb gran perilh pera grana
quantitat de nheéu e mau temps que hége, e se non auesse trapat en
Espitau recapte, ara serie mort. En ospici i auie un espitalér e un o dus
caperans, dera comunautat eclesiastica de Vielha, qu’administrauen es
sagraments as viatgers en cas de besonh e celebrauen misses. Era vila de
Vielha nomentaue un individd, er espitalér, que hége es foncions de baile
qu’exercie era jurisdiccion en nom des autoritats deth caploc aranés e,
ath dela, remuneraue a uns individas per apraiar eth port ta auer-lo toti
es dies der an dubeért, netejant eth camin de nheu, ta qu’es marchants,
preveres e praubi lo podessen crotzar.

Eh segon testimoniau, het en Castéth Leon, ena cort deth governador
reiau d’Aran en an 1606, léu léu era mitat des preguntes (ueit des detz-e-
set) hén referéncia ara importancia der espitau es mesi d’iuérn. Era
siesau qiiestion, ditz qu’enta que damb més comoditat e mens perilh se
podesse passar eth port de Vielha s’edifiquec ath son pe, entre es
territdris d’Aran e Barravés, era casa de Sant Nicolau des Pontelhs,
autament, er espitau de Vielha. Era setau qiiestion, afirme qu’era vila de
Vielha auie individds en aguest establiment enta recéber es viatgers
venent-les vitalhes; dant de minjar, béuer e lotjant, per amor de Diu, as
peregrins e d’auti praubi que per aquiu i passauen qu’éren molt
nombrosi. Es tres testimonis aranesi cridats a respdner ratifiquéren
aguestes donades. Dera ueitau ara dotzau pregunta se centre en destacar
era importancia principau der endret a on ére construit er espitau: ére
edificat en un emplacament molt desert, e era grana utilitat qu’auie ére
era foncion d’ostau pera grana quantitat de viatgers que crotzauen eth
port. Mes, sustot, important ére era foncion de refugi, ja que se non
existisse, plan passatgérs moririen ath sajar de crotzar-lo. Estant coma
estaue eth predit port, era major part der an cubeért de nheu e damb era
incertitud de mau temps, passant aqueth a molta gent es incleméncies
meteorologiques les cuelhie de camin e les deishaue a punt de perder era
vida e es bens que portauen, senon arribauen en espitau; ath que i
arribauen ja léu morts e aquiu se rescabalauen. Destaquen eth hét que
non n’i auie cap aute emplacament milhor a on auer lheuat er espitau, ja
que s’er edifici siguesse més luenh deth port forga caminaires perderien
era vida, en non poder arribar-i pera manca de forces. Er ospici ere un loc
avient entath adobament des viatgers, ja qu’aquiu se les venie pan, vin,
carn e d’auti aliments; e s’acuelhien e dauen de minjar, béuer e tot aquerd
de besonh entas peregrins e d’auti praubi que per aquiu i passauen. I auie
ua gléisa jos era avocacion de Sant Nicolau a on s’administraue es
sagraments as passatgers, e un cementeri enta enterrar as qu’en port de
Vielha o espitau morien. Era vila remuneraue a un o dus caperans que i
demorauen a long de tot er an. Es testimonis ratificauen era informacion
dada damb vivéncies propries. For¢a viatges crotzant eth port, damb gran

perilh de pérder era vida, didien que 'auessen perdut senon auessen
trobat er espitau aquiu a on ére, a on se rescabalauen deth dur e perilhés
camin. Auien vist forca persones a punt de morir, qu’'ac auessen hét
senon existis er ospici. Era idoneitat der emplacament la defensauen
dident que beth cop les auie atrapat eth mau temps passant eth port,
arribant ath punt de defalhir e morir, e, per molta for¢a qu’auessen agut
non auessen podut arribar meés luenh der endret a on se placaue er
espitau. Auien vist beri caminaires morts en port e tanben aprop der
ospici, les auie faltat forces ta arribar-i, n’es que ja éren en aqueth non
éren a temps de secérrer-les. Era catorzau pregunta tracte deth
financament der establiment: era vila de Vielha logaue er espitau e es sos
que ne treiguie servien ta guarnir era gléisa de Sant Nicolau, mantier e
remunerar as caperans que la servien, dar es aumoines as peregrins e
d’auti praubi que per aqueth i passauen e enta sustentar e reparar er
ospici-ostau. Es testimoOnis ac corroborauen dident que forca viatges
auien assistit as conselhs dera vila, a on es consols lo logauen o eth
clavetér ne passaue es corresponents compdes.

Eth tresau e darrer testimoniau, de 1688, en realitat son cinquanta quate
articles formulats tara vila de Vielha, meés sense responses de testimonis.
Détz d’aguesti se centren en emplacament der espitau de Vielha, repetint
es madeishi arguments qu’es dus anteriors ad futuram rei memoriam. Es
nauetats se redusissen a sonque dus punts: eth tretzau article, a on se ditz
qu'eth port de Vielha, ath dela d’éster ua montanha desérta, nauta e
dolenta, ueit mesi der an ei cargada de nhéu e part d’eri damb mes de
dues canes de nautada. E eth vint-e-ueitau, en eth que s’informe qu’era
universitat de Vielha, remuneraue e assumie es despenes des sacerdots
que viuen en espitau. Era foncion d’aguesti prevéres ére, durant tot er an,
ath dela d’administrar es sagraments e dider missa ena gleisa de Sant
Nicolau, atier, consolar e ajudar a restablir-se es viatgeérs qu’arribauen
damnatjats peth dur camin. Tanben éren es encargats d’acuélher e
alimentar, en temple, as praubi e peregrins.

2.2.4. Era gléisa de Sant Nicolau

Iniciaument era gléisa de Sant Nicolau depenie des espitalers e servents
que regien er espitau, non ém guaire segurs qu’aguesti individus
formessen part de cap orde religiosa e militara, ne dera des Hospitalers de
Sant Joan der espitau de Jerusaléem, ne dera deth Temple. Non auem cap
noticia d’aguest temple ena epoca medievau, sonque sabem qu’existie
gracies ara mencion que ne hén es privilégis qu’era corona concedic ar
ospici e d’auti documents reiaus, entre es segles XII e XV. Sabem que
tanben i auie cementéri, meés desconeishem a quin bisbat pertanhie. Més
informacion s’a dera gléisa a compdar dera quinzau centuria, quan era
vila de Vielha aqueric, a traués de crompa, er Espitau des Pontelhs damb
toti es edificis, dependéncies e territori ada eth junhut. Maugrat trapar-
se ena vessant meridionau deth Pirenéu, a ues quate ores e mieja deth
caploc aranés, ére ua gleisa sufragant dera parroquiau de Sant Miqueu de
Vielha, a on demoraue un des porcionaris dera gléisa matritz®. A
compdar d’aqueth moment, coma tota era Val d’Aran, eth territori des
Pontelhs e era sua gléisa formec part deth bisbat de Comenges. En an
1805, despus dera supression deth bisbat francés ath qu’enquia alavetz
pertanhie -dictada pes autoritats dera Prumeéra Republica francesa-
damb tot er Aran, s’integrec ena diocesi d’Urgell.

Era comunautat eclesiastica de Vielha, en ségle XVII, solie logar, per sies
ans, es rendes dera parroquia e des sues gléises ath conselh dera vila.
Logauen toti es fruts, rendes e emoluments des temples dera vila e eth de
Sant Nicolau des Pontelhs, per un pretz ath torn de vint-e-sét liures cada
an. Ath dela de pagar aguesta quantitat de sos, era vila auie d’illuminar es
gléises d’oli, cera, encens e auien d’auer dues tédes entas oficis divins e
provedir-les damb tot ¢0 de besonh entath culte divin. Tanben éren
obligats a pagar es collacions acostumades as preveres de Vielha, es censi
antics e es deutes corresponents. En toti es temples i auie d’auer lampes
alugades entas hestes solemnes e auer cordes enta poder tocar es
campanes. Es convidades se pagarien a parts iguals, entre era comunautat
eclesiastica e era vila.

Era vila de Vielha, coma arrendataria de totes es rendes des gléises dera
parroquia, solie subarrenda’c parciaument. Atau, logaue a particulars er
Oli de Sant Nicolau der espitau. Eth subarrendador pagaue, cada an, ues
trenta dues liures barceloneses, e auie coma obligacions: provedir de
cera, oli e encens aguest temple; e bestreir ara vila aquerd que sera de
besonh tas guarniments e ornaments d’aguesta gléisa.

Era gleisa de Sant Nicolau, ére coma un edifici mes der espitau, e er
espitalér auie de her e pagar era mantenenca, milhores e reparacions. En
1631, era vila li demanéc que hesse granes milhores ena badia e en ua
borda. Era universitat se comprometie a subministrar tot ¢o de besonh
enta hér era badia naua dera gléisa e eth campanau.

En segle XIX, ja non i a arrendaments des rendes eclesiastiques coma se
solie hér ena détz-e-setau centuria, més era vila de Vielha contunhe
estant obligada damb era gléisa de Sant Nicolau. Ara enes contractes
d’arrendament der espitau s’especifique es obligacions concretes qu’a er
espitalér vers eth temple. Era principau obligacion der espitalér, ere auer
lugada era lampa d’aguest sant totes es hestes der an, garantint que
tostemps i auesse Oli. Ath dela, eth temple auie de dispausar de candeles,
vin e Osties entara celebracion des misses. Auie de provedir de vin blanc
de bona qualitat ath caperan e entara celebracion des ceremonies
liturgiques. En 1836 e segiients se li obliguéc a dispausar de tovalholes,
aubes, suberpelisi, un costumari, breviaris e d’auti guarniments de
besonh entara gléisa. Ua auta obligacion ére facilitar dus shugamans: un
tara gléisa e un aute entara cramba deth caperan. E, cada an, entas
sermons des héstes de Sant Miquéu (titolar dera parroquiau de Vielha) e
Sant Nicolau (titolar dera gléisa der espitau), pagaue vint duros per cada
un ara vila. Totun, es autoritats locaus dera vila de Vielha li demanauen
que paguesse diréctament o hesse hér ath son cargue causes puntuaus.
Atau, en 1824, li demanéren que hesse un drapéu vermelh, que serie eth
penon dera gléisa parroquiau de Sant Miqueu; e en 1828, li manéren
qu’enguishésse , eth prumér an der arrendament, peth dauraire, eth
retaule principau e eth collaterau dera gléisa de Sant Nicolau.

Era construccion dera gléisa e deth cementiri naui®

Era gleisa e cementéri originaris, a principis deth seégle XIX, sigueren
substituit per uns auti naui. Entre es ans 1820 de 1824 se bastic un nau
temple e er antic sera reconvertic en magazem. Atau doncs, era gléisa
actuau der espitau de Vielha, jos era avocacion de Sant Nicolau coma era
antica, edifici exempt perpendicular ath camin, non se lhuéc a on ére era
antica, senon que cambie d’emplacament. Un cOp bastida e présta enta
dider-i missa s’i auie de trasladar eth retaule dera gléisa antica. Eth
temple vielh, qu’er arrendatari s’obligaue a conservar eth tet e d’autes
parts coma se li liraue en inici der arrendament, sera mantengut e hara
es foncions de magazém a on sauvar tot aquerd que carrejauen es
marchants que passauen peth port de Vielha. Sonque en cassi plan
excepcionaus en aguest espaci se poderien tancar el animaus. Eth
magazem se tancarie damb clau e laurie er espitaler, quedant
responsable de tot aquero que se li liuraue e aquiu se sauvaue.

Eth contracte d’arrendament der espitau (1820 ath 1824) estipulaue coma
auie d’ester eth nau temple. Er arrendatari n’auie de pagar es obres. Er
edifici auie d’éster de peira, de cinc canes e mieja araneses de longada per
vint-e-quate pams d’amplada (tres canes), era superficia interiora, sense
compdar es cornisses e penaus. Serie cuberta damb ua vouta heéta,
tanben, de peira. Aurie ua nautada, enquias cornisses d’uns deétz-e-ueit
pams, sense compdar era vouta, es fonaments e aquerd que s’aurie de
ramplir. Er arrendatari, ath dela, auie de sufragar eth cor, escales, tet
cu